 

                                                 SAMPLE PAPER-1 (2025 -26)
                                                                                        CLASS: X

	SUBJECT
	: HINDI (085)
	           MAX. MARKS : 80

	
	
	                       TIME: 3 Hrs	    



सामान्य निर्देश :
निम्नलिखित निर्देशों को बहुत सावधानी से पढ़िए और उनका सख्ती से अनुपालन कीजिए:
(i) इस प्रश्न-पत्र में कुल 16 प्रश्न हैं। सभी प्रश्नों के उत्तर देना अनिवार्य है।
(ii) इस प्रश्न-पत्र में कुल चार खण्ड हैं- क, ख, ग और घ।
(iii) खण्ड क में अपठित गद्यांश से प्रश्न पूछे गए हैं, जिनके उत्तर दिए गए निर्देशों का पालन   
       करते हुए दीजिए ।
(iv) खण्ड ख में व्यावहारिक व्याकरण से प्रश्न पूछे गए हैं, आंतरिक विकल्प भी दिए गए हैं।
(v) खण्ड ग पाठ्य-पुस्तक पर आधारित है, निर्देशानुसार उत्तर दीजिए।
(vi) खण्ड घ रचनात्मक लेखन पर आधारित है, आंतरिक विकल्प भी दिए गए हैं।
(vii) यथासंभव सभी खंडों के प्रश्नों के उत्तर क्रमशः लिखिए।

	
	खंड-क
(अपठित बोध)
	

	 1.

	निम्नलिखित गद्यांश को ध्यानपूर्वक पढ़कर उस पर आधारित दिए गए प्रश्नों के उपयुक्त उत्तर लिखिए :
	

	
	जैविक खेती कृषि की एक ऐसी विधि है जो फ़सल उगाने और पशुओं को पालने के लिए प्राकृतिक प्रक्रियाओं और सामग्रियों पर निर्भर करती हैं। इसमें कीटनाशकों, उर्वरकों और रसायनों का उपयोग नहीं किया जाता बल्कि मिट्टी के स्वास्थ्य और पारिस्थितिकी तंत्र के संतुलन को बनाए रखने के लिए खाद, गोबर और फ़सल चक्र का उपयोग किया जाता है। जैविक खेती टिकाऊ कृषि को बढ़ावा देती है, मिट्टी की उर्वरता को बनाए रखती है, प्रदूषण को कम करती है और जैव-विविधता की भी रक्षा करती है।
ब्रिटिश वनस्पतिशास्त्री सर अल्बर्ट हॉवर्ड को आधुनिक जैविक कृषि का जनक कहा जाता है। वे पहले व्यक्ति थे जिन्होंने पारंपरिक कृषि में आधुनिक वैज्ञानिक ज्ञान और विधियों को लागू किया था।
जैविक विधि द्वारा खेती करने से उत्पादन की लागत तो कम होती ही है इसके साथ ही अंतर्राष्ट्रीय बाज़ार की स्पर्धा में जैविक उत्पाद अधिक खरे उतरते हैं। जिसके फलस्वरूप सामान्य उत्पादन की अपेक्षा कृषकों को भी अधिक लाभ प्राप्त होता है। मानव जीवन के सर्वांगीण विकास के लिए नितांत आवश्यक है कि प्राकृतिक संसाधन प्रदूषित न हो, शुद्ध वातावरण रहे एवं पौष्टिक आहार मिलता रहे, इसके लिए हमें जैविक खेती की कृषि पद्धतियों को अपनाना होगा जो कि हमारे नैसर्गिक संसाधनों एवं मानवीय पर्यावरण को प्रदूषित किए बगैर समस्त जनमानस को खाद्य सामग्री उपलब्ध करा सकेगी तथा हमें खुशहाल जीने की राह दिखा सकेगी।
	

	(i)

	'जैविक खेती', कृषि की एक ऐसी विधि है जिसमें फ़सल उगाने के लिए:
	1

	1. 
	आधुनिक संसाधनों का प्रयोग किया जाता है
	

	2. 
	कीटनाशकों और रासायनिक खाद का प्रयोग किया जाता है
	

	3. 
	प्राकृतिक प्रक्रियाओं और संसाधनों का प्रयोग किया जाता है
	

	4. 
	मिट्टी में उर्वरकों का भरपूर प्रयोग किया जाता है
	

	(ii)

	मिट्टी के स्वास्थ्य से अभिप्राय नहीं है:
	1

	1. 
	मिट्टी की गुणवत्ता
	

	2. 
	मिट्टी की विविधता
	

	3. 
	मिट्टी की पोषकता
	

	4. 
	मिट्टी की उर्वरता
	

	(iii)

	निम्नलिखित कथन और कारण को ध्यानपूर्वक पढ़कर दिए गए विकल्पों से सही उत्तर चुनकर लिखिए :
कथन: मानव-जीवन की खुशहाली के लिए जैविक खेती एक उत्तम पद्धति है।
कारण :यह प्रकृति और पर्यावरण को दूषित किए बिना पोषक खाद्य सामग्री उपलब्ध कराती है।
विकल्प:
	1


	1. 
	कथन और कारण दोनों ग़लत हैं।
	

	2. 
	कारण सही है, लेकिन कथन ग़लत है।
	

	3. 
	कथन सही है, लेकिन कारण, कथन की सही व्याख्या नहीं करता है।
	

	4. 
	कथन और कारण दोनों सही हैं, तथा कारण, कथन की सही व्याख्या करता है।
	

	(iv)

	जैविक खेती किसानों के लिए लाभप्रद कैसे है?
	2

	(v)

	वर्तमान समय में जैविक खेती को बढ़ावा क्यों दिया जा रहा है?
	2

	2.

	निम्नलिखित गद्यांश को ध्यानपूर्वक पढ़कर उस पर आधारित दिए गए प्रश्नों के उपयुक्त उत्तर लिखिए:
	

	
	'शांति' शब्द कहने में जितना सहज और सरल प्रतीत होता है, वास्तव में अर्थ की दृष्टि से यह उतना ही गहरा और गूढ़ है। संसार का प्रत्येक मनुष्य आज शांति की तलाश में लगा हुआ है। लेकिन आज के भौतिकतावादी मनुष्य को सही मायने में शांति का अर्थ ही नहीं पता है। कभी शांति प्राप्त करने के लिए एकांत स्थान ढूँढ़ा जाता है, तो कभी प्रकृति की गोद में जाकर शांति को ढूँढ़ने का प्रयत्न किया जाता है।
सवाल है कि क्या मनुष्य के लिए ये सारे प्रयत्न सार्थक सिद्ध होते हैं? संभवतः नहीं; क्योंकि शांति को हासिल करने में इन कारकों की भूमिका गौण होती है। दरअसल शांति एक ऐसा सुंदर भाव है जो हमारे अंतर्मन में अपने-आप ही प्रस्फुटित होता है।
सच तो यह है कि मनुष्य अंतर्मन में लालच, ईर्ष्या, द्वेष, छल-कपट, धन-दौलत और भी न जाने ऐसे कितने विचार एवं विषय बादलों की तरह उमड़-घुमड़ कर रहे होते हैं। ये विचार और दुर्गुण इस तरह छिपे होते हैं कि हमें यह अहसास नहीं होने देते कि उनका हमारे साथ होना ही हमारी प्रगति और लक्ष्य प्राप्ति में सबसे बड़ी बाधा है। दरअसल, ये सभी ऐसे कारक हैं जो हमारी अक्ल पर पर्दा डालने का काम बखूबी करते हैं। लिहाज़ा हम यह समझ नहीं पाते कि शांति की तलाश के लिए हमें जब भी निकलना है उससे पहले इन सबको त्यागना होगा।
	

	(i)

	शांति के संबंध में उपयुक्त कथन है:
	1

	1. 
	यह सरल और सहज रूप में उपलब्ध है।
	

	2. 
	यह अत्यंत गूढ़ और गहरे अर्थ वाली है।
	

	3. 
	बाह्य कारक इसका उपलब्ध होना सुनिश्चित करते हैं।
	

	4. 
	अंतर्मन के दुर्गुण इसके उपलब्ध होने में सहायक हैं।
	

	(ii)
	इंसान का दुर्गुण नहीं है:
	1

	1. 
	किसी के प्रति छल-कपट
	

	2. 
	सफलता प्राप्ति की आकांक्षा
	

	3. 
	दूसरों के प्रति द्वेष-भाव
	

	4. 
	धन-दौलत की महती कामना
	

	(iii)

	निम्नलिखित कथन और कारण को ध्यानपूर्वक पढ़कर दिए गए विकल्पों से सही उत्तर चुनकर लिखिए:
कथन: शांति को प्राप्त करने में अंतर्मन की भूमिका अत्यंत महत्त्वपूर्ण है।
कारण: शांति की प्राप्ति मनुष्य मात्र की सामाजिक अनिवार्यता है।
विकल्प:
	1


	1. 
	सही है, लेकिन कारण ग़लत है।
	

	2. 
	कथन तथा कारण दोनों ग़लत हैं।
	

	3. 
	कथन सही है तथा कारण, कथन की सही व्याख्या करता है।
	

	4. 
	कथन ग़लत है, लेकिन कारण सही है।
	

	(iv)
	शांति को प्राप्त करने के लिए मनुष्य के सारे प्रयास विफल क्यों हो जाते हैं?
	2


	(v)
	शांति को प्राप्त करने के लिए क्या करना चाहिए?
	2


	
	खण्ड ख
(व्यावहारिक व्याकरण)
	

	3.

	'पदबंध' पर आधारित निम्नलिखित पाँच प्रश्नों में से किन्हीं चार प्रश्नों के उत्तर दीजिए: 

	1x4 = 4


	(क)

	'लोगों ने यहाँ एक छोटा-सा मंदिर बनवा दिया।' वाक्य में से संज्ञा पदबंध चुनकर लिखिए। 
	

	(ख)

	'विद्यालय के अध्यापकों में से कुछ विशेष सम्मान के लिए मनोनीत हुए हैं।' – वाक्य में से सर्वनाम पदबंध को पहचानकर लिखिए।
	

	(ग)
	किसी वाक्य में 'क्रिया पदबंध' की पहचान कैसे की जाती है?
	

	(घ)

	'हरिहर काका ने मुझसे काफी देर तक बातें कीं ।' वाक्य में रेखांकित पदबंध का भेद लिखिए।
	

	(ङ)
	'घी टपकते मालपुए देखकर लार टपक रही थी।' – वाक्य में रेखांकित पदबंध का भेद लिखिए ।
	

	4.

	'रचना के आधार पर वाक्य भेद' पर आधारित निम्नलिखित पाँच प्रश्नों में से किन्हीं चार प्रश्नों के उत्तर दीजिए:
	1x4 = 4


	(क)
	'जगह कम पड़ने पर वह उकडूं बैठ गया।'– मिश्र वाक्य में रूपांतरित कीजिए।
	

	(ख)

	'पिताजी के कुएँ से नहाकर लौटने पर माँ ने उन्हें भोजन परोसा ।' – संयुक्त वाक्य में बदलिए।
	

	(ग)

	'उसने दरवाजा बंद किया और मन को किसी और दिशा में ले जाने का प्रयास करने लगा।' -रचना की दृष्टि से वाक्य-भेद का नाम लिखिए।
	

	(घ)
	सरल वाक्य का एक उदाहरण लिखिए।
	

	(ङ)
	'हमें अच्छी तरह मालूम है कि वो इन्हीं जंगलों में है।' – सरल वाक्य में बदलिए।
	

	5.

	'समास' पर आधारित निम्नलिखित पाँच प्रश्नों में से किन्हीं चार प्रश्नों के उत्तर दीजिए 
	1x4 = 4


	(क)
	'बिना वजह' विग्रह का समस्तपद बनाकर समास का नाम लिखिए।
	

	(ख)
	‘चक्रपाणि' समस्तपद का विग्रह कीजिए और समास का भेद लिखिए।
	

	(ग)
	'द्वंद्व समास' में कौन-सा पद प्रधान होता है?
	

	(घ)
	'क्रोधाग्नि' समस्तपद का विग्रह करके समास का भेद बताइए।
	

	(ङ)
	'सात सौ दोहों का समाहार' समस्तपद लिखकर समास का भेद लिखिए।
	

	6.

	'मुहावरे' पर आधारित निम्नलिखित पाँच प्रश्नों में से किन्हीं चार प्रश्नों के उत्तर दीजिए 
	1x4 = 4


	(क)
	'मैं दादी के कमरे में……………… ताकि उनकी नींद न खुले ।' – उपयुक्त मुहावरे द्वारा रिक्त स्थान की पूर्ति कीजिए।
	

	(ख)
	'सर से कफ़न बाँधना' मुहावरे का वाक्य में इस प्रकार प्रयोग कीजिए कि उसका अर्थ स्पष्ट हो जाए।
	

	(ग)
	'आँखें फोड़ना' और 'आँख दिखाना' मुहावरे में अंतर स्पष्ट कीजिए।
	

	(घ)
	'पता न चलना' अर्थ के लिए उपयुक्त मुहावरा लिखिए।
	

	(ङ)
	खुद कमाने लगोगे तो आटे-दाल का भाव मालूम होगा, अभी तो पिता के पैसों पर ऐश मार लो । – पंक्ति में से मुहावरा चुनकर वाक्य में प्रयोग कीजिए।
	

	
	खण्ड ग
(पाठ्य-पुस्तक)
	

	7.

	निम्नलिखित पठित गद्यांश को पढ़कर दिए गए प्रश्नों के उत्तर सर्वाधिक उपयुक्त विकल्प चुनकर दीजिए:
	1x 5= 5


	
	मोनुमेंट के नीचे जहाँ शाम को सभा होने वाली थी उस जगह को तो भोर में छह बजे से ही पुलिस ने बड़ी संख्या में घेर लिया था पर तब भी कई जगह तो भोर में ही झंडा फहराया गया। श्रद्धानंद पार्क में बंगाल प्रांतीय विद्यार्थी संघ के मंत्री अविनाश बाबू ने झंडा गाड़ा तो पुलिस ने उनको पकड़ लिया और लोगों को मारा या हटा दिया। तारा सुंदरी पार्क में बड़ा-बाज़ार काँग्रेस कमेटी के युद्ध मंत्री हरिश्चंद्र सिंह झंडा फहराने गए पर वे भीतर न जा सके। वहाँ पर काफ़ी मारपीट हुई और दो-चार आदमियों के सिर फट गए। गुजराती सेविका संघ की ओर से जुलूस निकला जिसमें बहुत-सी लड़कियाँ थीं उनको गिरफ़्तार कर लिया।
	

	(i)
	पुलिस द्वारा रोके जाने के बाद भी लोगों द्वारा अपने-अपने तरीके से उस दिन को मनाया जाना क्या दर्शाता है?
	

	(क)
	आज़ादी के लिए उत्साह
	

	(ख)
	अंग्रेज़ों से दुश्मनी
	

	(ग)
	उत्सव से प्रेम
	

	(घ)
	पुलिस से वैर-भाव
	

	(ii)
	मोनुमेंट को पुलिस ने सुबह से ही क्यों घेर लिया था?
	

	(क)
	अविनाश बाबू को झंडा फहराने से रोकने के लिए
	

	(ख)
	वहाँ किसी तरह का जमावड़ा होने से रोकने के लिए
	

	(ग)
	हरिश्चंद्र सिंह को झंडा फहराने से रोकने के लिए
	

	(घ)
	पुरुषोत्तम दास को झंडा फहराने से रोकने के लिए
	

	(iii)
	सभा कहाँ होने वाली थी?
	

	(क)
	तारा सुंदरी पार्क में
	

	(ख)
	बड़ा-बाज़ार में
	

	(ग)
	श्रद्धानंद पार्क में
	

	(घ)
	मोनुमेंट के नीचे
	

	
	
	

	(iv)
	पुलिस ने अविनाश बाबू के साथ क्या किया?
	

	(क)
	उन्हें हिरासत में ले लिया
	

	(ख)
	उनके कार्यक्रम में सहयोग किया
	

	(ग)
	उनका बहुत मान-सम्मान किया
	

	(घ)
	उन्हें झंडा फहराने पर मारा-पीटा
	

	(v)
	निम्नलिखित कथन और कारण को ध्यानपूर्वक पढ़कर दिए गए विकल्पों से सही उत्तर चुनकर लिखिए:
कथन:जुलूस में शामिल लड़कियों की गिरफ़्तारी अंग्रेज़ी शासन की दमनकारी नीति को दर्शाता है।
कारण:स्वतंत्रता दिवस की पुनः गाँठ को मनाकर लोग अंग्रेज़ों के प्रति अपनी नफ़रत का प्रदर्शन कर रहे थे।
	

	(क)
	विकल्प :
 कथन और कारण दोनों सही हैं।
	

	(ख)
	कथन और कारण दोनों ग़लत हैं।
	

	(ग)
	कथन सही है, लेकिन कारण ग़लत है।
	

	(घ)
	कथन ग़लत है, लेकिन कारण सही है।
	

	8.

	गद्य खंड पर आधारित निम्नलिखित चार प्रश्नों में से किन्हीं तीन प्रश्नों के उत्तर लगभग 25 - 30 शब्दों में लिखिए:
	2 x3 = 6

	(क)
	तताँरा किसी के सामने अपनी तलवार का प्रयोग नहीं करता था, परंतु पशु-पर्व में अपने क्रोध को शांत करने के लिए उसने सबके सामने अपनी तलवार का उपयोग किया । पशु-पर्व में तताँरा के क्रोधित होने के कारणों पर प्रकाश डालिए।
	

	(ख)

	 बड़े भाईसाहब को तात्कालिक शिक्षा व्यवस्था से क्या-क्या शिकायतें थीं? 'बड़े भाईसाहब' कहानी के आधार पर लिखिए।
	

	(ग)

	वर्तमान में लगभग पूरी दुनिया जलवायु परिवर्तन और विविध प्रकार के प्रदूषणों की चपेट में है। 'अब कहाँ दूसरों के दुख से दुखी होने वाले' पाठ के आधार पर बताइए कि प्रकृति में आए इन परिवर्तनों के क्या कारण हैं?
	

	(घ)

	लेखक ने चा-नो-यू विधि को जापानियों के लिए वरदान क्यों माना है? 'झेन की देन' पाठ के संदर्भ में लिखिए।
	

	9.
	निम्नलिखित पठित काव्यांश को पढ़कर दिए गए प्रश्नों के उत्तर के लिए सर्वाधिक उपयुक्त विकल्पों का चयन कीजिए :
	1 x5= 5

	
	विपदाओं से मुझे बचाओ,
यह मेरी प्रार्थना नहीं
केवल इतना हो (करुणामय)
कभी न विपदा में पाऊँ भय।
दुःख-ताप से व्यथित चित्त को न दो सांत्वना नहीं सही
पर इतना होवे (करुणामय)
दुख को मैं कर सकूँ सदा जय।
कोई कहीं सहायक न मिले
तो अपना बल पौरुष न हिले;
हानि उठानी पड़े जगत में
लाभ अगर वंचना रही
तो भी मन में ना मानें क्षय।।
	

	(i)
	कवि प्रभु से क्या चाहता है?

	(क)
	सुख
	

	(ख)
	शांति
	

	(ग)
	सहयोग
	

	(घ)
	मनोबल
	



	
(ii)
	
विषम परिस्थितियों में कवि क्या करना चाहता है?
	



	(क)
	परिस्थितियों से डरना
	

	(ख)
	हालात से समझौता करना
	

	(ग)
	मानसिक रूप से डरना
	

	(घ)
	मानसिक रूप से मज़बूत होना
	



(iii) 'दुःख-ताप' का अर्थ है:
(1) 
(क) भीषण गर्मी
(ख) भीषण दुख
(ग) भीषण शीत
(घ) भीषण सुख

(iv) 'लाभ अगर वंचना रही' का क्या आशय है?

(1)  कर्म के अनुकूल परिणाम न मिलना
(2)  परिणाम के अनुरूप कर्म न करना
(3)  कर्म और परिणाम के बीच संतुलन
(4)  व्यापार में लाभ की जगह हानि

(v)निम्नलिखित कथन और कारण को ध्यानपूर्वक पढ़कर दिए गए विकल्पों से सही उत्तर चुनकर
लिखिए :


कथन: जीवन में कठिन परिस्थितियों का आना अवश्यंभावी है।
कारण: जीवन सुखद-दुखद परिस्थितियों के मध्य आगे बढ़ता है।
विकल्प :
(1) कथन और कारण दोनों सही हैं।
(2) कथन और कारण दोनों ग़लत हैं।
(3) कथन सही है, लेकिन कारण ग़लत है।
(4) कथन ग़लत है, लेकिन कारण सही है।
10.काव्य खंड पर आधारित निम्नलिखित चार प्रश्नों में से किन्हीं तीन प्रश्नों के उत्तर लगभग 25 - 30 शब्दों में लिखिए:                                                                                                   2x3 = 6
(क) 'पर्वत प्रदेश में पावस' कविता से उद्धृत पंक्ति 'उठ रहा धुआँ, जल गया ताल' का आशय स्पष्ट कीजिए।
(ख)'मनुष्यता' कविता में कवि मृत्यु से न डरने की सीख क्यों देता है ?
(ग)कबीर जागे हुए अर्थात् ज्ञानी होने पर भी दुखी हैं। पठित दोहे के आधार पर कारण बताइए।
(घ)मीरा किन लाभों की प्राप्ति के लिए कृष्ण की चाकरी करना चाहती हैं ?
11.पूरक पाठ्य-पुस्तक 'संचयन' पर आधारित निम्नलिखित तीन प्रश्नों में से किन्हीं दो प्रश्नों के उत्तर लगभग 40 – 50 शब्दों में लिखिए:                                                                        3x2 = 6
(क) 'हरिहर काका' कहानी में समाज में व्याप्त किस समस्या को उजागर किया गया है ? क्या आप इस बात से सहमत हैं कि वर्तमान में यह समस्या गाँवों की तुलना में शहरों में अधिक है ? तर्कपूर्ण उत्तर दीजिए ।
(ख)'वर्तमान में विद्यालयों में बढ़ती हुई अनुशासनहीनता को देखते हुए पीटी मास्टर जैसे अध्यापकों की ही आवश्यकता है।' क्या आप इस कथन से सहमत हैं ? तर्कसम्मत उत्तर दीजिए।
(ग)'टोपी शुक्ला' जैसे विद्यार्थियों की परेशानियों को देखते हुए आप शिक्षा व्यवस्था में क्या    सुधार लाना चाहेंगे?
खण्ड घ
(रचनात्मक लेखन)
12.निम्नलिखित तीन विषयों में से किसी एक विषय पर दिए गए संकेत-बिन्दुओं के आधार पर लगभग 120 शब्दों में एक अनुच्छेद लिखिए:                                                                            5
(क)सोशल मीडिया : एक संचार क्रांति
संकेत-बिंदु
· सोशल मीडिया क्या है?
· संचार के क्षेत्र में क्रांति कैसे?
· युवाओं पर प्रभाव
· समस्याएँ
(ख) स्वरोज़गार : बेरोज़गारी का समाधान
संकेत-बिंदु
· स्वरोज़गार का अर्थ
· वर्तमान में इसकी आवश्यकता क्यों ?
· देश की अर्थव्यवस्था में सहायक
· समस्याएँ
(ग)तीव्र विकास और जलवायु परिवर्तन
संकेत-बिंदु
· तीव्र विकास का आशय
· वर्तमान में चर्चा क्यों?
· जलवायु पर प्रभाव
· समाधान
13.निम्नलिखित में से किसी एक विषय पर लगभग 100 शब्दों में पत्र लिखिए :                    5
(क) आप अक्षय/अक्षिता हैं । अपने विद्यालय में स्मार्ट बोर्ड की सुविधा उपलब्ध करवाने हेतु प्रधानाचार्य को पत्र लिखिए ताकि विद्यार्थी बदलते समय के साथ तकनीकी विकास का लाभले सकें और आधुनिक तरीके से शिक्षा ग्रहण कर सकें ।
अथवा
(ख)आप अक्षय/अक्षिता हैं। देश में फास्ट फूड के बढ़ते प्रचलन के प्रति अपनी चिंता व्यक्त करते हुए किसी प्रतिष्ठित समाचार-पत्र के संपादक को पत्र लिखिए।
14. निम्नलिखित में से किसी एक विषय पर लगभग 60 शब्दों में सूचना लिखिए :                 4
(क) आप अक्षय/अक्षिता हैं। आपके विद्यालय में विश्व पर्यावरण दिवस के अवसर पर वृक्षारोपण समारोह का आयोजन किया जा रहा है। इस विषय में सभी विद्यार्थियों को जानकारी देने हेतु विद्यालय के प्रधानाचार्य की ओर से एक सूचना तैयार कीजिए।




अथवा
(ख) आप अपने विद्यालय के छात्र परिषद के सचिव अक्षय/अक्षिता हैं। आपके विद्यालय में साइबर सुरक्षा के प्रति जागरूकता हेतु एक कार्यशाला का आयोजन किया जा रहा है। इस विषय में सभी विद्यार्थियों को जानकारी देने के लिए एक सूचना तैयार कीजिए।
15. निम्नलिखित में से किसी एक विषय पर लगभग 40 शब्दों में विज्ञापन लिखिए:              3
(क) आपने हाल ही में शास्त्रीय संगीत प्रशिक्षण केंद्र खोला है। अपने इस केंद्र के बारे में जानकारी देते हुए एक आकर्षक विज्ञापन तैयार कीजिए।
अथवा
(ख) 'डेंगू से बचाव' के विषय में लोगों को जागरूक करते हुए स्वास्थ्य मंत्रालय की ओर से एक विज्ञापन तैयार कीजिए।
16.(क) 'सर्दियों के दिन थे और दोपहर का समय। मैं अपने ही विचारों में मग्न सड़क पर चला जा रहा था तभी मेरी नज़र .' पंक्ति से लगभग 100 शब्दों में एक लघुकथा लिखिए।               5
अथवा
(ख)आप अक्षय/अक्षिता हैं। आपके क्षेत्र में पिछले कुछ दिनों से पीने के पानी की गंभीर समस्या हो रही है। इस समस्या का शीघ्र निदान करने का निवेदन करते हुए जल विभाग के वरिष्ठ अधिकारी को लगभग 80 शब्दों में एक ई-मेल लिखिए।
